Лекция 11 Медиасын және әлеуметтік ресурстардың медиа материялдық құндылығы

АҚПАРАТТЫ СЫНИ ҚАБЫЛДАУ ТӘСІЛІ: Ақпарат растығын тексерудің бірнеше сатысы бар. Бірінші сатысы – медиаға талдау жасау. Ақпарат көзінің қаншалықты сенімді екенін зерттеп көріңіз. 
Ресурстағы басқа материалдарды қарап шығыңыз. Бұл ресурста тепе-теңдік заңдылығы сақтала ма? Өшпенділік тілі және манипуляцияның басқа тәсілдері жиі қолданыла ма? Осы сұрақтарға жауап бере келе, бұл ресурсты насихат құралы деп атауға бола ма? 
[bookmark: _GoBack]Медианың құрылтайшысы кім екенін еске түсіріңіз. Шындықты жартылай ғана айту құрылтайшы үшін қаншалықты тиімді? Естеріңізде болса, БАҚ-тағы жартылай шындық өтірікпен бірдей. 
Екінші сатыда басқа ақпараттық ресурстарды жарияланған балама ақпараттарды іздеп көріңіз. Естеріңізде болсын, тексерілмеген ақпараттың шығуына ешқашан жол бермейтін, яғни сенуге тұрарлық БАҚ-тар да бар. Қазіргі уақытта жаңа медианы, қолданушылардың әлеуметтік желілердегі жеке аккаунттарды журналистер ақпарат көзі ретінде пайдаланады. Жаңа медиада жарияланған қандай да бір ақпаратты тапқан соң, оның рас-өтірігін тексереді. 
Алайда, кейде дәстүрлі БАҚ-ң журналистері рас-өтірігін тексермей, қолданушылардың әлеуметтік желілердегі аккаунттарына сілтеме беріп қана материалдарын жариялайды.
